
Vox Nafarroa talde parlamentarioari atxikitako foru parlamentari Teresa Nosti Izquierdo andreak idatziz erantzuteko galdera egin du, honako hau jakiteko: “Bizi-euskarri aurreratuko anbulantzietako mediku eta erizainek ez dute arriskugarritasun-osagarria jasotzen, eta Suhiltzaileen Kidegokoek, ordea, bai, nahiz eta dauzkaten arriskuak berberak diren. Zergatik?” (11-24/PES-00440). Hona hemen Nafarroako Gobernuaren Osasuneko kontseilariak horri buruz ematen dion informazioa:
Bizi euskarri aurreratuko anbulantzietako erizainen ordainsariak Nafarroako Osasun Zerbitzua-Osasunbideari atxikitako langileen berariazko erregimena arautzen duen urriaren 20ko 11/1992 Foru Legean zehazten dira.
Foru Lege horretako zazpigarren xedapen gehigarriak ezartzen duenez, 2011ko azaroaren 1etik aurrera, toxikotasun, nekagarritasun edo arrisku bereziko egoerak ekar ditzaketen lanpostuetan ari diren Osasunbidea-Nafarroako Osasun Zerbitzuko osasun arloko langileek arrisku bereziko osagarri bat jasotzen ahalko dute, xedapen gehigarri honetan ezarritakoaren arabera.
Osasun arloko langileei dagozkien eginkizunetan ager daitezkeen mota guztietako arriskuak aintzat harturik (besteak beste, eragile fisiko, kimiko eta biologikoek eragindakoak), Osasunbidea-Nafarroako Osasun Zerbitzuko laguntza zentroetako lan arloak honela sailkatzen dira:
A) Operazio gelak.
B) Ospitaleetako Larrialdiak, Zainketa Intentsiboak, Genetikako Laborategia, Anatomia Patologikoa eta Medikuntza Nuklearra.
C) Onko-hematologia (honen barruan eguneko ospitalea eta ospitalizazio onkologikoen unitateak daude), farmazia eta hemodialisia. 
D) Errehabilitazioa, Fisioterapia, Endoskopiak, Erradiologia eta Erradioterapia.
E) Ospitalizazioko gainerako unitateak, ospitalez kanpoko larrialdiak eta gainerako laborategiak.
F) Oinarrizko Osasun Laguntzako taldeak, Emakumeari Laguntzeko Zentroak, Ospitalez Kanpoko Kontsultak, Osasun Mentaleko Zentroak eta Etxeko Ospitalizazioa.
Osasun arloko langileek arrisku bereziko osagarri gisa jasotzen ahalko dute, aurreko atalean ezarri diren arloetako batzuen barneko unitate organikoei atxikitako lanpostuetan osasun eginkizunak bete bitartean, bakoitzaren mailaren hasierako soldatari honako portzentaje hauek aplikatuta ateratzen den zenbatekoa:
· A), B), C) eta D)  letran sartutako arloak: % 2.
· E) eta F) letretan sartutako arloak: % 1.
Aipatu arloetako batean baino gehiagotan sartutako unitate organiko desberdinetan aritu ohi diren osasun arloko langileek E) letrako arloetarako ezarri den arrisku bereziko osagarria jasoko dute. Osasun arlokoak ez diren langileek ez dute osagarririk jasoko.
Hortaz, hautematen den arriskua foru lege horretan markatutakoa da.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

